
Nekoliko kazivanja o
proslosti Gracanice

Mr. sc. Rusmir Djedovi¢

U ovom prilogu donosimo nekoliko kazivanja o proslo-
sti Gracanice. Kazivac¢i su: Muhamed Morali¢, roden 1883.
godine, Halil Cubrilovi¢, roden 1890. godine, Mehmedalija
Trepani¢, roden 1902. godine, Fatima Trepani¢ rod. Morali¢,
rodena 1909. godine i Osman Karahasanovi¢, roden 1915.
godine. Kazivanja su zabiljezena sada ve¢ mozemo reci—
poodavno. Prvo kazivanje je zabiljeZeno gotovo prije pola
stoljeca, 1972., a zadnje tacno prije Cetvrt stoljeca, 1993. go-
dine. Kazivaci su vazili za dobre poznavaoce proSlosti Gra-
canice. Vecina ih je tada bila u svojoj dubokoj starosti, tj. u
desetoj deceniji zivota.

Kljucne rijeci: Kazivanja; proslost; usmena historija;
GracCanica; Muhamed Morali¢; Mehmedalija Trepani¢;
Halil Cubrilovié.

Uvod

Cjelovitosti i punodi poznavanja proslosti pojedinih
mjesta, mahala i ¢arsija, familija, zna¢ajan doprinos daje
usmena historija, odnosno zabiljeZena kazivanja dobrih
znalaca tog vremena. Kazivanja koja su na adekvatan
nacin zabiljeZena, sacuvana ili ¢ak objavljena, imaju naj-
vedi znacaj, jer su pristupacna istraZivacima nase pros-
losti koji ispituju pojedine konkretne teme.

U li¢noj arhivi autora ovog rada je sacuvan veliki
broj zabiljezenih kazivanja znalaca proslosti, kako grada
Gracanice, tako i brojnih okolnih naselja. Ovom prili-
kom donosimo nekoliko kazivanja o proslosti Graca-
nice iz autorove arhive. Kazivanja su zabiljeiena, mo-
zemo slobodno kazati, sada ve¢ poodavno.

Najstarije kazivanje je zabiljezeno gotovo prije pola
stolje¢a, davne 1972. godine, jedno od njih krajem
osamdesetih godina 20. stoljeca (ta¢nije 1988. godine),
a zadnja dva pocetkom devedesetih godina 20. stoljeca,
prije Cetvrt stoljeca (tacnije 1993. godine).

Gracanica 1886. godine (Snimak: Heinrich Renner)

Gracanljje, ¢ija kazivanja donosimo u na-
stavku su za vrijeme njihovih biljeZenja vazili
za dobre poznavaoce proslosti Gracanice.
Vedina ih je tada bila u svojoj dubokoj sta-
rosti, tj. u desetoj deceniji zivota. Neki su i
preminuli ubrzo poslije biljezenja njihovog
kazivanja u stotoj godini, pa i u starosti od
preko sto godina.

Pored autora ovog rada koji je sam zabi-
ljezio neka kazivanja, neka su zabiljezena i
na drugi nacin. Naime, u okviru svog inte-
resovanja za pro$lost Gracanice, pocetkom
sedamdesetih godina proslog stolje¢a, Kemal
Osmanbegovi¢ je zabiljezio viSe kazivanja
ljudi o proslosti grada i okoline. Negdje za
zadnjeg rata, Kemal je dio svoje arhive u ru-
kopisu dao autoru rada, a za ovu priliku smo
odabrali kratko kazivanje Osmana Karahasa-
novica iz 1972. godine.

Takoder, jo$ 1979. godine novinari Radio
Gracanice su zabiljezili na tonskoj traci ka-

zivanje Muhameda Morali¢a, tada jednog od
najstarijih i najboljih poznavalaca proslosti
Gracanice. To kazivanje je za $tampu prire-
dio autor ovog priloga, te ga objavio u rat-
nom listu “Biljeg vremena”

Dakle, kaziva¢i proslosti Gracanice, ¢ija
kazivanja donosimo u ovom radu su: Muha-
med (hfz. Huseina) Moralié, roden 1883. a
umro 1984. godine; Halil Cubrilovi¢, roden
1890. a umro 1990. godine; Mehmedalija
Trepani¢, roden 1902. a umro 1994. godine;
Fatima Trepani¢ rod. Morali¢ (kéi Muha-
meda), rodena 1909. a umrla 2004. godine i
Osman (Bege) Karahasanovi¢, roden 1915. a
umro 2001. godine.

Objasnjenja i komentari su dodani u fu-
snotama. Medunaslove je odredio autor.

1. Kazivanje Muhameda Moralica
Ovdje donosimo kazivanje Muhameda
Morali¢a, rodenog krajem 19. stolje¢a u Gra-

1 “Kazivanje Muhameda Moralic¢a’, Biljeg vremena, godina II, broj 10, februar 1994. godine, Gracdanica, str. 18.,

Priredio za Stampu Rusmir Djedovi¢.

¢anici.? Otac mu je bio hafiz Husein, od koga
je dosta toga ¢uo i zapamtio iz proslosti ovog
kraja.

U Prvom svjetskom ratu kao austrougar-
ski vojnik je zarobljen u Rusiji, gdje je bio
svjedok Oktobarske revolucije.

Za Radio Gracanicu je dao intervju 1979.
godine, neposredno pred smrt.* Tada je po
njegovim rije¢ima imao 95 godina, dakle ro-
den je 1884. godine.*

U to vrijeme Muhamed Morali¢ je vazio
za najstarijeg Gracanliju i ¢ovjeka koji je tada
najviSe znao o proslosti Gracanice i okoline.?

U svojim sjecanjima on govori o svom
djetinjstvu i o vaznijim dogadajima koji su
se prije jednog stolje¢a desavali u Gracanici.

Kod priredivanja za S$tampu kazivanja
Muhameda Morali¢a, zabiljezenog na ma-
gnetofonskoj traci koja se 1993/94. godine
nalazila u tonskom arhivu Radio Gracanice,
vodena je prije svega briga o sadrzaju kaziva-
nja, a manje o njegovim jezi¢ckim osobinama.

Kada su proradile opstina (konak) i stari
Dom kulture (medresa). Gradili ih isti maj-
stor - Italijani. Veliko staro muslimansko
groblje od opstine pa sve do vode Kotoruse.

“Zgrada nase opstine je proradila 1888.
godine. Nijednoga $ljemena od neke zgrade
tu nije bilo, sve do vodenice Kotoruse, koju je
oborio Popovi¢ Momir. Ona je najstarija bila
u Gracanici, i Kapetanusa. Tu je bilo groblje
muslimansko, pa kasnije pokopani niSani.
Mati me je vodila za ruku preko ovog groblja
u bas¢u, a nasa kuca je bila kod Mahmutovca.
Ja ne smijem da prodem, rekoh: “Vidi, ¢ove
pokopane”. “Hajdi’, kaze “nije, ono su pecine,
nije ono ¢ovo, ja ¢u tebe provest.”

Mi smo tu ¢uvali ovce, oko opstine kada
je proradila, pa kazu: “Nemoj, gore imaju
Svabe pa ¢e te ufatit” 1889. godine proradila
je i zgrada Doma kulture.® T opstinu i Dom
kulture su radili jedni majstori. Vidio sam
kako djeca, i ja sam bio malehan, fataju Zabe
u rijeci pa prodaju Italijanima - majstorima,
pa oni peku na raznju. To sam gledao svojim
oc¢ima”

Gdje je bila stara gracanicka carsija

“Onda je ¢arsija izgorila. Carsija je bila
ono §to je park jaké, to je bilo sve §ljeme na
$ljemenu. 1895. godine izgorila je ¢arsija, na
Ilinu. Nju je zazego Taborski, Franjin otac,
vak-majstor zandarski,’ i zaZego je Sabor,

2 Hfz. Muhamed Morali¢, sin hfz. Huseina, roden 1883. a umro 1984. godine. Naucio je Kur’an napamet i po-
lozio hifz. U Prvom svjetskom ratu je sluzio kao vojnik austrougarske vojske i bio je zarobljen u Rusiji, gdje je
dozivio Oktobarsku revoluciju. Kasnije se vra¢a u rodnu Gracanicu u kojoj ¢e dozivjeti duboku starost i smatran
je za jednog od najstarijih Gracanlija ikada. Vazio je za u¢evnijeg ovjeka i znao je “zapisivati’, praviti zapise. Hfz.
Husein njegov otac je takoder lijecio bolesne. O tome mi je pri¢ala nena, po majci, Nazifa (Abdulaha) Jahi¢, rodena
1912. godine. Kué¢a njenog oca je bila odmah do Huseinove, u dijelu Ciri$a, poznatom kao Zabrijeg. Jo$ kao dijete
je posmatrala kako narod dovodi bolesne njegovoj kuéi.

3 Tekst sa audio-trake je skinula Alma Kakes, vrijedan i dobar spiker Radio Gracanice, koja je ubrzo postala i
spiker na drzavnom radiju (RTV BiH) u Sarajevu. Kasnije je na tragi¢an nacin izgubila Zivot.

4 Naknadnom provjerom u mati¢nim knjigama vidimo da je roden, zapravo, 1883. godine. Odredivanje ta¢nih
godina smrti pojedinih kazivaca pomogla je mati¢arka u Op¢ini Gracanica Fikreta Tuholjak, na ¢emu joj izraza-
vam posebnu zahvalnost.

5 Moj prvi susret sa Muhamedom Morali¢em bio je jedne veceri u zimu 1976/77. godine. Naime, tada jo$ kao
mlad gimnazijalac, po¢eo sam da se interesujem za proslost Gracanice. Posto o tome tada nije bilo nikakve obja-
vljene literature, zamolio sam roditelje da li¢cno ¢ujem $ta Muhamed prica. Otac (Mehmedalija) i majka (Rukija),
koji su bili 1931. godiste i koji su odrasli u istoj mahali Ciri§ kao i Muhamed, te ga dobro znali, organizovali su
da on dode u nasu kucu na sijelo. Sijelo je bilo jedne zimske veceri 1976/77. godine, kada sam poslije nastave u
gimnaziji dugo slu$ao njegovu pricu. Koliko se sje¢am, pric¢ao je otprilike isto $to je zabiljezeno u nekoliko razlici-
tih njegovih kazivanja. Naravno, najvise, $to je za to vrijeme razumljivo, o zarobljavanju u Rusiji i Oktobarskoj
revoluciji, kako ju je on uzivo vidio.

6 Zgrada Osman-kapetanove medrese.

7 Vak-majstor je oruznicki (Zandarmerijski) komandir. Rije¢ je o Franji Taborskom starijem; njegov sin, koji se
takoder zvao Franjo, bio je gracanicki trgovac, a u vrijeme Nezavisne drzave Hrvatske i prvi logornik Ustaskog

neki kapitalist-politicki. Bili su nagovoreni
da zazegu. A §to? Zato $to se htjelo da se pro-
vede cesta kroz Carsiju, a bila je kaldrma i ce-
sta je bila uska, nisu mogla kola prolazit’

Duc¢ani su bili gdje se sad hoda, ¢efenci”

Austrougarski kotarski predstojnici

“Prvi je ovdje predstojnik bio Ponjavi¢,®
a drugi Bahtijarevi¢ Atif efendija. On je bio
nekoliko godina i proveo cestu uz Drafnice,
uz mahalu Javor, na Ritasice, na RezZice. Bio je
opasan ¢ovjek. Dosao je poslije Grasil, pred-
stojnik.’ On je nagovorio vak-majstora Zan-
darskog, da zazegu ¢arsiju”

Odakle i kada je zapaljena stara carsija
(Alidun - Ilindan, 2. avgusta).

“De je hotelska terasa, bila Jovi¢eva pe-
kara, i bili Zukobasi¢a ducani, i Mulabec¢i-
rovi¢a ducan je bio ondje - Mehe Mulabe-
¢irovica. Zazegli su Jovicevu pekaru onduda
iz harema, koji se zvao Hendek harem. U tri
sata po po no¢i. A Ilina je bio dan, petak. Va-
trogasaca nije bilo. Svijet skocio, uzo sikire,
tamo-vamo, al’ sve izgorilo”

Memurova kuca i dokle je vatra dosla

“Memurova kuca je bila onde de je sad
spomenik. Memur se zvao, bila je to od tri
boja, golema kucerina. U njega je u magazi
dole bio materijal Stanka Ivanievic¢a. Dole u
podrumu je bila krba," pa kad je vatra dosla
do njih i zazegla ih, te krbe su eksplodirale u
nebesa i po sto metara. Mi djeca nismo smjeli
i¢’ lutat, nego smo gledali sa Cogka. (Ono
gdje je Ku¢ukali¢a kuéa zove se Cogak. On-
dje je mog oca mila¢. On je to prodao Mujagi

Kucukali¢u 1894. kad je on doselio ovdje. Sve
ondje je bilo moga oca.) Mi smo gledali tu
vatru”

Stari hanovi u Carsiji

“Vatra je dosla do Mula Omerova hana.
Mula Omerov han se zvalo ono §to je sad
Vakufsko povjerenstvo u njemu.'* A Puradev
han je bio de je sada oborena Hadzikadijina
kuca, ona visoka.”? A Prohi¢a han de je Bla-
gojevi¢a Dusana kuca. A Sareni han de je ona
Staka ducan drzala.”* A Foéin han je kasnije
postao, on je anam priko rijeke’™

Dolazak ¢ire i kako je led ubio Gracanicu

“Prvog maja 1901. dosla je u Gracanicu
lokomotiva i dva vagona iz Karanovca."” Ka-
snije je prosla za Sklop, kada je lukavacka
fabrika gore otvorila majdan za kamen. Te
godine je na Gospu, 28. avgusta, led ubio
Gracanicu. Srudio je Boljani¢, Karanovac,
Gracanicu i Stjepan Polje, posve srusio.
Ostalo je sve otkriveno.

Onda je Avdaga Prohi¢ postao Avdaga, a
dotle je bio siromah. Nesuh efendija Doboj-
ski, zgodan covjek je bio, a imao je fabriku
apetin (bijelog) crijepa, je njemu dao crijep
i on prodavo nama. On je kupovo po pola
krajcara, a nama prodavo po krajcar. Otac mi
je to sve ispri¢o”

Ducani oko medrese i $ta je jos izgorjelo

“Na$ ducan je bio ondje gdje je sad piljar-
nica Ismeta Zune.' Eh, tu je bio du¢an moga
oca, moga amidze, du¢an Becirage Tihica, a
bio je tu i du¢an Jove Jefti¢a, de je hauster iso,
njegova mati Aba je tu prodavala. Izgorila je

logora Gracanica (kotarske organizacije politickog krila Ustaskog pokreta).
8 Marko Poljavi¢ (Polje kod Travnika, 1852. - Sarajevo, 1895). Kaziva¢ je pogrijesio, jer je prvi kotarski predsto-

jnik u Gracanici bio dr. Puro Sladovié.
9 Dr. Georg Grassl.

10 Nije jasno na $ta je kaziva¢ ovdje mislio. Krba zna¢i posudu za vodu, pa je vjerovatno rije¢ o posudama u
kojima se nalazila neka zapaljiva te¢nost, npr. gas za lampe.

11  Danas zgrada do “Dragstora’, na uglu ka gradskom parku.

12 Na mjestu porusene robne kuce, sada$njeg novog trznog centra — preko puta gradskog parka.

13 Dana$nji kafi¢ “Ada” na Skveru.
14 Danasnja Sumska uprava i dvorista iza nje.

15  Zeljeznicka pruga Gralanica — Karanovac je zapravo izgradena 1897., a sluzbeno je proradila 1. 1. 1898.

godine.

16  Cosak arsijske ulice i sjeverozapadnog dijela gradskog parka.

Plan zgrade Konaka i parka ispred, mjesto nekadasnjeg muslimanskog mezarja

i vakufska zgrada $to je bila vi§ Mula Ome-
rova hana, gdje je Mujo Re$idbegovi¢ bio, i
to je izgorilo neke godine davno. Jos je izgo-
rilo Tadi¢a de je Rafin ducdan bio. I nije vise
u Gracanici bilo pozara. Jest, izgorila je $tala
Rasidage Residbegovica i nista vise. Vise nije
vatre bilo u Gracanici.»

Kiridzije, starom cestom za Brcko, nose
so u Travnik.

“Tada je ova cesta za Brcko prosla uza
Sklop. Malo pamtim, kada su travnicke ki-
ridZije nosile robu i so iz Br¢kog za Travnik.
Cesta je bila preko Varosi Srpske na raskrice,
pa na Gornje Doborovce. Kiridzije produ
odozgo, od Hadzikadijine kuce, sada Izeta
Heli¢a. Pomole se kiridzije, konji debeli,
zvona hlupaju na njima, a mi djeca na Mah-
mutovcu se igramo. Stara cesta, kiridzije, ve-
zani ulari na konjima i motke sohe vise na
njima. I nosila se so u Travnik iz Br¢kog. So

gru$ac se nosila, pa se tukla i mljela. I ov-
dje se so tukla, pa se mljela u Kapetanusi, to
pamtim.”

Gdje je bila stara pijaca, kuda je tekla
rijeka, vagari na pijaci mjere okama i arsi-
nima, prodaje se voce, Zitarice i meso

“Prije je pijaca bila gdje je sada stanica
zeljeznicka. Posto je carsija izgorila, preba-
cili su je ovamo. Sajam je bio dol de se taksi
ustavljaju, goveda se vezala. Gdje je sad Kej
tekla je rijeka, kraj rijeke su bile vrbe, kasnije
su napravili cestu i ukanalili rijeku. Tad su
bile oke, nisu bile kile, i ar$ini su bili. Vagar
je nosio motku i kantar na ramenu. Bili su
Osmo Kahvedzi¢ i Balta njakav. Oni su va-
gali vrece po pijaci, koliko Zita, koliko Senice.
Slabo se onda prodavalo Zito i $enica, samo
je prodavano kiselo voce za rakiju i peceno
meso.

GRACANICKI GLASNIK 46/XXIIl | GRADA



86

Nekoliko kazivanja o proslosti Gracanice

Seljaci su pekli meso pa ga donesu u sepe-
tima na pijacu petkom.

Slabo je bilo kasapa, prid pekarom su pe-
kli janjad.”

Opet o kotarskim predstojnicima; Joho-
vaciLozanjak, ispasi$ta gracanicka, za stare
Jugoslavije podijeljena Srbima-soluncima.

“To je bilo za Grasilova vremena, iza Bahti-
jarevi¢a. Grasil je bio nekoliko godina pred-
stojnik. Iza njega je doso Petrovi¢, pa je doso
Sedmak. 1914. godina zatekla je Sedmaka
ovdje. A mi smo po polju radili. Znam kad
je Johovac bio ispasiste. Lozanjak je bio ispa-
siSte gracanicko, bilo je 1.500 duluma zemlje,
pa su je podijelili solunskim dobrovoljcima.”

2. Kazivanje Mehmedalije i Fatime
Trepanic

Razgovor autora rada u ku¢i Mehmedalije
Trepani¢a' i njegove Zene Fate'® u mahali
Trepani¢i, organizovao je jednog zimskog
dana 1993. godine rahmetli prof. Mehmed
Nuriki¢, kome je i prisustvovao. Bio im je
komsija i znao je da oni dosta znaju o proslo-
sti Gracanice."”

O mahali i familiji Trepani¢i

“Nekada smo se prezivali Pervanli¢, prije
dolaska Turaka.

Cuo sam za nekog Trepani¢a katolika u
Hrvatskoj (sin Nijaz viSe zna o tome).

Neki Trepani¢i su odselili u Tursku, jos za
vrijeme turske uprave. Govorili su: “ovo se
sve izopacilo”

Nekada davno je bio neki Paso Trepanic,
po njemu se i sada zove Pa$ina voda u nji-
vama Dolovi.

Mustafa  Trepani¢ za
zemljoradnik”

Borbe u Trepani¢ima po dolasku Svabe

“Iz ¢arsije nai$ao kapetan austrijske vojske
na konju. Avdo Mesutovi¢? iz kuce (koja je
vise kuce Trepani¢a) na njega pucao iz dva
dzehvedara. Tako je na konju ubio kapetana.
Avdin sin Sejdo, poginuo uz prvi rat, kod
Avde bio kocijas Meho Softi¢ iz Skahovice.?!
On oZeni udovicu Hanifu zvanu Pashanuma.

Austrijanci zbog toga blokirali svu mahalu
Trepanica i pobili sve Zivo $to se tu zateklo.
Varosani poslije sve opljackali.

Hafiz Husejin Morali¢ (otac Muhameda)
u to vrijeme sklonio djecu kod Ahmetagica
u Gojsali¢e (pradjed Hilmijin).?? Zbog toga
je prosao pored Trepanica koji su bili bloki-
rani, nekako pored vode Babickuse. Tada je
vidio borbe u Trepani¢ima, a pri povratku u
potoku pored Trepanica je nasao ubijenog
brati¢a Ibrahima, sina Hasana (kasnije bio
jo$ jedan sin po imenu Ibrahim).”

Tih dana se pricalo da su u Trepani¢ima
bile 62 dzenaze. DZenaze su bile i za staro
i mlado. (Tako je djed hfz. Husein pric¢ao
Fatimi).

Turske bio

17 Mehmedalija (Abdije) Trepani¢, 1902. - 1994. godine. Mehmedalija Trepanic¢ je roden 1902. godine, otac
mu se zvao Avdo, Avdija, Abdula, a djed Mustafa. Avdija je roden oko 1865., a umro je oko 1918. Mati mu se
zvala Naza rod. BadZi¢, rodena oko 1870 godine. Djed Mustafa Trepani¢ je Zivio sredinom 19. stoljeca, za vrijeme
osmanske uprave.

18 Fatima (Fata) Trepanid, r. Morali¢, 1909. - 2004. godine, k¢éi hfz. Muhameda Moralica.

19 Mehmed Nuriki¢ (1947. - 2016.) je bio dugogodisnji profesor jezika i knjizevnosti u gra¢ani¢koj gimnaziji i
istaknuti kulturni radnik. Vi$e o njemu, u rubrici “Likovi zavi¢aja”, u 44. broju “Gracanickog glasnika” (novembar
2017.).

20 Avdo (Abdulah) Mesutovi¢ je roden sredinom 19. stolje¢a a stradao 1878. godine. Otac mu se zvao Mesud (u
narodu poznat kao Mula Mesud), pa Avdu zvali Mesutovi¢. Mesud se prezivao Jusufovi¢. Ovi Jusufovié¢i bi mogli
biti dio stare familije Mulajusufovi¢a u Trepani¢ima.

21 Godine 1910. u Trepani¢ima se spominje Salko Softi¢, umrlog Mehe.

22 Hilmija (Ibrahima) Ahmetagi¢, 1919. — 1996., bio dobar poznavalac proslosti Gracanice. Pradjed mu se
mogao zvati Osman ili Omer. Tokom dugih dana u zadnjemu ratu znao mi je puno pricati o proslosti Gracanice.
23 Ovaj Ibrahim je roden odmah iza 1878. godine i zbog toga dobio isto ime.

Sareni han i Hotel Soko

Mustafa je djecu (Meho, Osmo, Avdo) po-
slao u Miri¢inu sa ma¢ehom. On je ostao u
mahali. Svabe su pucale kroz kuéna vrata, a
on je uspio pobjeéi na druga. Kasnije su ga
nasli ubijenog trnokopom, koji je naden po-
red njega, glava mu je bila razbijena.

Svi stanovnici Trepanica koji su tada ubi-
jeni, ukopani su u harem pored dzamije””

Dreno iz Trepanica

“Bio je neki Dreno, ¢ija je kuda bila gdje
je danas ku¢a Hasana Hasica. Naisla je neka
bolest (mubaredija) i sve u kuéi pobila”

Neke stare familije u Trepani¢ima

“Ibrahim Badzi¢ je imao kucu vi§ groblja,
umro oko 1925. godine. Imao Mahmuta u
Sarajevu, i Hajru (umro u Zenici). Ibrahim
imao kahvu u Carsiji, i nosio kahvu u Novi
konak.”

Odobasi¢i su izumrli. Bila je od Odoba-
$i¢ca Hanka za Mujom Berberom. Mujo je
otac Zlate, udate Halil Cubril (ona je rodena
1900. godine).?

Kopri¢ Alaga ukopan u haremu, nasljed-
nici odselili u Rapatnicu.

Ispod Gojsalickog groblja su Zivjeli Mu-
stafa i Ahmo Babaji¢. Ahmo je umro iza pr-
vog rata, a Mustafa ranije.

Voda Babic¢ku$a dobila naziv po nekim
Babi¢ima. Bila je navise, ispod Badzi¢a kuce.

Travljani otigli u Stubo (danas Fadil Tu-
holjak i snaha). Suljo Travljanin imao brata
Mehmeda u Bosanskom Samcu. Tu bio preko
40 godina. Kada je jednom dos$ao u Trepa-
nice, nije nista poznao.”

Dzamija u Trepani¢ima

U dzamiji Trepaniéi klanjala se samo tri
namaza, to su jacija, akSam i sabah. Ostali
se nisu mogli, zbog svakodnevnog rada na
zemlji.

Dzamija je bila drvena sa debelim zi-
dovima od cerpica. Bila je veca od ostalih
mahalskih dzamija. Munara je bila drvena i
visoka. Imala je dva «kreveta” sa debelim di-
recima. Pokrivena je bila hrastovom daskom
i sa strmim krovom.

24 Tog Drenu hfz. Ibrahim ef. Mehinagi¢, i sam dobar poznavalac proslosti Gradanice, poistovjecuje sa $ejhom
Hadzi Halil efendijom Trepani¢em, koji je temeljito obnovio staru Pervane dzamiju u mahali Trepanici, te u nju
smjestio svoju novoosnovanu javnu biblioteku. O tome, vidjeti: Rusmir Djedovi¢ (prir.), Islamska kulturna bastina
Gracanice i okoline. (Prema izvjestaju Odbora Islamske vjerske zajednice, odnosno kadije Ibrahim ef. Mehinagiéa iz
1967. godine), Gracanicki glasnik, god. XII, br. 25, maj 2008., str. 78 i 80.

25 Kasnije zgrada Op¢ine.

26 Halil Cubrilovi¢ roden 1890. godine. Zlata, . Berber je rodena 1904., a njena mati Hanka Odobasi¢ 1874.
godine.

Sareni han i Hotel Soko

U dzamiji su bile mukave; dugacke ci-
jevi od papira sa lojem za osvjetljavanje.
U gornjem ¢osku dZamije bila je ogradena
¢itabhana sa knjigama.

Htio ju je obnoviti Sabrija Prohi¢, ali je sti-
gao Drugi svjetski rat.

Dzamiju su odvukli u Malesice. Srusena
je umartu 1934. godine. Kadija Mehinagi¢ je
naredio da se obore tri dZamije, a da se na-
pravi jedna.

Imami

Imami u dzamiji su bili: Mehmed ef. Hif-
ziefendi¢, do 1914. godine, on je bio ozbiljan i
krupan ¢ovjek. Ibrahim Re$idbegovi¢ uz Prvi
svjetski rat. Brat Hasan ReSidbegovi¢. Hfz.
Jusuf Mulajusufovi¢, do obaranja dzamije.

Mujezini su bili ljudi iz mahale. Koliko se
zna, najvi§e Re$id Trepani¢ (umro prije pr-
vog rata).

Konak u Trepani¢ima i Kadici

Konak u Trepani¢ima je bila velika zgrada.
Imala dva boja, zidovi podruma su bili debeli
jedan metar (izvana krupni, a unutra sitni
kamen). Kasnije na podrumu ostao samo

jedan boj. Odmah iznad podruma, konak je
imao ispuste. Bio je i $irok i dug.

Pored Konaka bila zgrada Konaci¢. Bio je
prema dZamiji i tu su spavali gosti. U njemu
je bio i mekteb sa obukom, koju je vrsio Meh-
med ef. Hifziefendi¢. Tu je i sabah kazivan.

Mehaga Kadic¢ je bio u Trepani¢ima i bio je
bogat ¢ovjek. Nosio je dugacki ¢urak, sve do
zemlje. Prva Zena Mehagina je 1878. godine,
kada su Svabe zapalile Konak, sko¢ila iz njega
i ostala skvrc¢enih prstiju.

Morali¢i

Alija, predak Morali¢a, zajedno sa Grada-
$¢evi¢ Hasanom i Husejinom (bra¢om), do-
neseni su svi od Kipra (Gréka) u sepetima.

Mor Alija je ozenio neku Gradascevicku.
Poginuo je u ratu, u vrijeme kada su se Turci
povukli sa Kalimegdana. Ovdje nisu javili da
je rat prestao i on je poginuo negdje blizu
Gracanice kao oficir.

Sehiti iznad Kotoruse

Mezar Mor Alije je bio na starom musli-
manskom groblju. Na ni$anu je bio mac. Na-
lazio se na brezuljku kod Kotoruse. Tu su bili
i nisani Mehmed-hodze Piskavice (sa dugac-

kim natpisom 1 bili su veliki), hadZi Omera
Nale, a bilo je i drugih nisana.

Mor Alija i hadzi Omer Nalo bili prijatelji.
Nalina k¢i je bila udata za Mor Alijinog sina
Hasana. Zvala se Nafa. Zato su oba ukopana
blizu.

Hodza Piskavica je rekao prije smrti: “Ko
hoce kakav murad, treba da na njegov mezar
dode prije zore, da klanja sabah i dva redijata,
te prouti Jasin”

Ove ni$ane narod postovao i zvao $ehiti.

Ostalo

Carsija je bila na Seni¢kom bunaru, pa po-
bjegla od zime.

14. aprila pala munara Bijele dZzamije od
vjetra.

3. Kazivanje Halila Cubrilovi¢a

Pred zadnji rat Halil Cubrilovi¢ je vaZio
mozda za najstarijeg Zivog Gracanliju. Zbog
toga sam ga posjetio 12. 5. 1988. godine i za-
biljezio ponesto o proslosti Gracanice.

Halil Cubrilovi¢, sin Bedira, je rod. 1890.
godine, a umro 1990. godine, dakle sa punih
sto godina.

Hercegovina -
familija

“Moj otac Bedir je jedan od cCetiri brata
koji su iz Stoca odselili zbog nesigurnih pri-
lika. Zvali su se Bedir, Dzafer, Smajl i Meh-
med. Becir je doselio u Gracanicu, valjda po-
¢etkom Austrije. Dzafer je odselio u Sarajevo
i tamo bio zanatlija tabak. Smajl je dosao u
Brijesnicu.

Mogli bi se starinom zvati Korjeni¢ ili
Korjenovic.

Osim mene Belir je imao jo§ jednog
sina...?”

Sta je bilo nekada u Gracanici

“U Gracanici je nekada bilo hanova. Jedan
han zvan Sareni han je bio na skveru (¢o$ak
ulice ka Carsiji i Keja). Starinom drzao han
neki ¢ovjek zvan Taslidza. Fo¢in han je drzao

porijeklo mnogih

Mujo. Bili hotel “Ozren” i hotel “Soko” nize
od njega.

U velikoj zgradi na boj preko puta starog
kina bila je Zandarska kasarna.

Kod vode Kotoruse bila Krec¢ana. Bio vi-
soki toranj (dimnjak).”

Stari zanati i zanatlije

“Ja sam zavr$io pekarski zanat 1913. go-
dine kod nekog Kuduzovi¢a. Tada su trojica
Arnauta imali a$¢inice. Dim$o Nedjeljkovi¢
je bio kozar. Adam Dzebi¢ je bio kolar. Neki
Madar je bio kovac i kolar, a radnja mu bila
kod stare apoteke.

Kod vodenice Kapetanuse je bilo viSe me-
sara. Neke drzali Hadim Musi¢, Mujca... I
neki Johan je drzao mesaru.”

Kako je narod zvao mahalu Ciris

“Narod je govorio za mahalu “Cirisi”
Onda “na Ciri$ama” Za nekog iz mahale bi
govorili “sa Cirisa™

Neka stara Dovista

“Staro doviste bilo na Hurijama. Doviste je
bilo i na rijeci Spredi, ispod Gracanice.”

4. Kazivanje Osmana Karahasanovica

Ovo kazivanje je zabiljezio Kemal
Osmanbegovi¢ 23.6. 1972. godine.”” Osman
Karahasanovi¢, sin Bege, roden je 1915. go-
dine, a umro 2001. godine. Zena mu je bila
Emina Morali¢, rod. 1922. godine, kéi Muha-
meda Moralica.

Stara i nova pravoslavna crkva

“Stara pravoslavna crkva prije je bila u
Varo$i, izmedu kuca Laze Polugica i Pere Va-
siljevi¢a, na samom raskr$¢u. Poslije Prvog
svjetskog rata, nakon nekoliko godina (oko
1922.) pravljena je nova crkva. To je danasnja
crkva kod Osnovne skole “Hasan Kiki¢””

O ciganima cergarima

“U to vrijeme su roditelji plasili djecu sa
rije¢ima: “Djeco, ne idite na ulicu, jer se hva-
taju djeca i pod svaki kamen crkve se stavi
po jedno dijete, pa ¢e neko i vas uhvatiti” U

27 Kemal Osmanbegovi¢, sin Abdulaha, roden 1923. a umro 2006. godine u Tuzli. Sedamdesetih godina 20.
stolje¢a skupljao etnografsku gradu i gradu o proslosti Gracanice.

Omer Atif ef. Bahtijarevic, kotarski predstojnik

stvari, radilo se u ono vrijeme o neobi¢nom
dolasku rumunskih cigana “Cergasa’, koji
su dolazili preko ljeta. Oni su u ove krajeve
dolazili i poslije i znali su ukrasti dijete i na
drugom kraju osakatiti ga, o¢oraviti i sa njim
kroz svijet putujuci izdrzavati svoj ¢ergaski
putujudi Zivot, tj. kompletne porodice.”

Najstariji Konak u Gracanici

Govori se da je za vrijeme turskog vakta,
bio Konak viSe Drafni¢a, u njivi zvanoj
“Bare”, vlasni$tvo Hasana Tuholjaka. Prije
bila Omerbegovica, koji su bili bogati, ali su
izumrli. Naslijedem je dosla Mehmedagi Re-
$idbegovic¢u, a on je prodo Tuholjaku.

U Drafnic¢ima bile tri dZamije

U Drafni¢ima su nekada bile tri dzamije.
Jedna Trepanicka, kod Mustafe Osmanbe-
govica kude, gdje se i sada kopaju kaburovi.

Druga Gojsalicka, sadas$nja Drafnicka, ali
preko puta od dana$nje dzamije. Treca gore
u Drafni¢ima - Drafni¢ka na Motki, i nje da-
nas nema.

Za vrijeme Stare Jugoslavije su zgrade ne-
stale 1936. godine, tj. sve su oborene, a od
njihove grade napravljena je zgrada danasnje
dzamije.

Kako je zavrsio drugi dio grade

“Jedan dio grade oborene tri dzamije je
prenesen u selo Malesice. Tada su Malesani
napravili svoju danasnju dzamiju. Oni su i
poslije Drugog svjetskog rata u Novoj Jugo-
slaviji prepravili drvenu munaru u kamenu,
1968. godine”

SUMMARY
A few tales about the past of
Gracanica

This article presents a few tales about the past
of Gracanica. Our storytellers are: Muhamed
Morali¢, born in 1883, Halil Cubrilovi¢, born
in 1890, Mehmedalija Trepani¢, born in 1902,
Fatima Trepani¢, previously Morali¢, born in 1909
and Osman Karahasanovi¢, born in 1915. We can
freely say that these tales were recorded a long
time ago. The first tale was written down half a
century ago, in 1972, and the last tale was re-
corded 25 years ago in 1993. Our storytellers were
deemed as knowledgeable people when it comes
to the past of Gracanica. Most of them were very
old when these recordings were made, respec-
tively, in the tenth decade of their lives.
Keywords: Tales, past, oral history, Gracanica,
Muhamed Morali¢, Mehmedalija Trepanic¢,
Halil Cubrilovié



